Әлемдегі өзге халықтар сияқты, қазақ халқының өзіне тән бірегейлік қасиеттері бар. Әрине оның қатарына қазақ мінезіндегі ашықтық, төзімділік және дәстүрлілік жатады. Кез-келген қазақ ұлтының өкілінен осы қасиетті кездестіреміз. Ол дала немесе қала тұрғыны болсын қазаққа тән үлкенді құрметтеу, кішіге ізеттілік білдіру сияқты мінезді байқаймыз. Қазақты ішінен білмейтін сырт көзге қазақтың сабырлығы мен сөзге тоқтамы ынжарлық болып көрінуі мүмкін. Себебі қазақтың жасы үлкеннің жолын кеспейді, оның сөзіне құлақ салып, ой-өрісі одан асып тұрсада қарапайымдылықты сақтай біледі. Ашық бетке айтып, төске шапқаннан, астарлап айтуға жастайынан дағдыланады. Үлкенге құрмет көрсету дәстүрі отбасылық тәрбиемен қатар, қазақтық бірегейлігін ашатын көрсеткіш. Қазіргі батыстық мәдениет ықпалы және жаһандану үдерісі де қазақтық мінез-құлқының өзгеруіне ықпалы етеді. Қазір өзіне сенімді, өзгеден бұрын менікі дұрыс деп алға жүгіретіндер заманы. Оны инвидуализм деп атайды. Жеке басын ойлайтын, және осы құндылықтарды ұстанатын адамадар сұраныста. Өзінің жоспарын жүзеге асыра алатын адамның заманы. Әр халықтың өзіне тән мінезінде өзгерістер пайда болады. Ғылыми-техникалық жетістіктер Батысты және Шығысты түрлі жолға салды. Нәтижесінде ХХ1 ғасырдың қазағы бұл кеңес дәуіріндегі немесе алғашқы тәуелсіздік алған жылдардағы қазаққа мүлдем ұқсамайды. Олардың қатарында өзіне сенімді, өзгелерді өзінің пікірімен  санастыратын қазақ. Сондықтан қазіргі кезеңде қара қытай қаптайды деген мәселенің мәні өзгерді, ол территориялық экспансия емес, демографиялық ортаға ықпал ететін және рухани құныдылқтарға қатысты қолдануға болады.
Қазақ халқының ғасырлар бойы отар ел болуы өзіне деген семін әлсіретті. Қазақтың болашақ жолын өзгелер таңдады. ХХ ғасыр басындағы зиялылар тұсында қазақ қалай дамиды және ол жолды сілтейтін қазақ зиялысы болса, олардың жаппай қуғын-сүргінге ұшырауы қазақ мінезіне жалтақтықты, өзін-өзі сақтап қалуды көздейтін мүддені қалыптастырды. Оған биыл 80 жыл толып отырған 1932 жылғы зұлматтың әсерін жеке айтпай кету мүмкін емес. 80 жыл тарих таразысына салғанда өз уақыт. Осы зұлматты басынан кешірген кісілер мен олардың ұрпақтарында осы қорқыныш сезім бойларында сақталып қалған.  Сондықтан  мұндай мінездің болуын тарих асатарынан қарау қажет.
Тәуелсіздік жастары бұл өте маңызды тақырып, олардың бойында өзіне сенімді және болашаққа сеніммен қарайтын  мінездің болуы заңдылық.

Орта буынмен жастар арасындағы түсінбеушіліктің болуы да заңдылық, бұл өзге халықтарды да кездеседі. 

      Қазақ жастарындағы немқұрайлықтың болуы болашақ үшін әрине қауіпті. Бірақ ол орта буындағы кісі үшін немқұрайлық болса, жастар үшін ол өзгенің мәселесіне араласпау деп түсіндіріледі.
  Қазақ мінезінде қарапайымдықытың басым болғандығын, тарихта билеушілері туралы қалған мағлұматтар арқылы білеміз.
Мырза Хайдар өзінің еңбегінде Жошыдан кейін Дешті Қыпшақты өзіне толығымен бағындарған билеуші ретінде Қасым ханды атайды. Қасым ханның жеке бойындағы қасиеттері туралы Бинаи, Ибн Рузбихан, Бабыр, Хондемир сияқты авторлар қолбасшылық қасиеті, ержүректілігі, қарапайымдылығы мен  адамгершілігін ерекше атап өтеді. Қазақтың әдеттегі құқықтарын жинақтаған Х1Х ғасыр авторлары Л.Баллюзек, д’Андре,  И Козлов еңбектерінен білуге болады. Қазақ ар-ождан бойынша өмір сүретіндігін  И.Козлов атап өтсе, сонымен қатар қазақты «назойливый, любопытный, при своей однообразной и почти бессодержательной жизни жизни» деп қазақтарды кемсітіп көрсетеді. Мақсат-мұраты жоқ жайылым іздеп жүрген қазақ, бізге дейін келіп жеткен даналық сөздерді, жыраулар поэзиясын мұра ретінде қалдыра алар ма еді деген сұрақ көкеймізді тескен. Әрине қазір бұл мәселе аса өзекті емес, себебі қазақтың өзіне деген сенім артып келеді. Енде бір қазақ ғылыми жаңалақ ашып оның патентін тек қазақ тілінде алса, онда қазақ тілінің мәселесі де шешілер еді. Жаңалық аша білетін қазақтар бұл осы тәуелсіздік жастары. Себебі осы уақытқа дейін қазақ өзгелердің идеясын және жаңалығын қолдданып келді.  
